
GİRİŞ

Məhkəmə istintaqı məhkəmə baxışının əsas hissəsini təşkil edir. Məhkəmə baxışının bu hissəsində istər ibtidai istintaq zamanı, istərsə də məhkəmənin və proses iştirakçılarının təşəbüssü ilə tələb edilən bütün sübutlar yoxlanılır və tədqiq edilir: təqsirləndirilən şəxs, şahidlər, zərər çəkmiş şəxslər dindirilior, maddi sübutlar yoxlanılır, sənədlər elan olunur və iş üzrə obyektiv həqiqəti müəyyən etmək üçün sair məhkəmə hərəkətləri aparılır. Bir qayda olaraq, həmin hərəkətlərin qanunla müəyyən edilmiş qaydada və ardıcıllıqla aparılması əksər hallarda iş üzrə toplanmış sübutların hərtərəfli, tam və obyektiv aparılmasını və bunlardan düzgün nəticə çıxraılmasını təmin etməklə yanaşı məhkəmə tərəfindən qanuni əsaslı və ədalətli hökm çıxarılmasına zəmin yaradır.
Məhkəmə istintaqı aşağıdakı prosessual hərəkətləri əhatə edir: 1) məhkəmə istintaqında sübutların tədqiq edilmə ardıcıllığının müəyyən edilməsi; 2) təqsirləndirilən şəxsin dindirilməsi və onun ifadələrinin elan edilməsi; 3) şahidin dindirilməsi və onun ifadələrinin elan edilməsi; 4) zərərçəkmiş şəxsin dindirilməsi; 5) məhkəmə baxışı zamanı ekspertizanın keçirilməsi və ekspertin dindirilməsi; 6) maddi sübutla baxış keçirilməsi; 7)sənədlərin elan edilməsi; 8) yerin və binanın baxışının aparılması; 9)tanınma üçün təqdimetmə, istintaq eksperimentinin aparılması, tədqiqat üçün nümunələrin götürlməsi.









1.Məhkəmə istintaqının başlanması

Məhkəmə baxışının açılışına dair bütün ilkin hərəkətləri apardıqdan və cinayət-prosessual qanunvericilikdə (CPM-in 322 və 323-cü maddələr) nəzərdə tutulmuş etiraz və vəsatətlərə baxdıqdan sonra məhkəmə iclasında sədrlik edən məhkəmə istintaqının başlanmasını elan edir. Məhkəmə istintaqı konkret olaraq aşağıdakı hərəkətlərlə başlanılır:
1) Cinayət işinə və ya məhkəməyədək sadələşdirilmiş icraatın materiallarına baxılması ilə əlaqədar – dövlət ittihamçısı tərəfindən müvafiq olaraq ittiham aktının nəticəvi hissəsinin və ya  məhkəməyədək sadələşdirilmiş icraatın nəticələrinə dair yekun protokolunun ittihamın irəli sürülməsinə dair hissəsinin elan edilməsi;
2)Xüsusi ittiham qaydasında şikayətə baxılması ilə əlaqədar xüsusi ittihamçı və ya onun nümayəndəsi tərəfindən şikayətin elan edilməsi ilə. 
Bundan sonra məhhəmə iclasında sədrlik edən təqsirləndirilən şəxsə, ona qarşı irəli sürülmüş hər bir ittihamın mahiyyətini, ona istinad edilən əməllərin hüquqi tövsifini və həmin əməllərə görə cinayət qanunu ilə nəzərdə tutulan cəzanı, verilmiş mülki iddianın əsaslarını və məbləğini izah edir. Sədrlik edən təqsirlənsdirilən şəxsi başa salır ki, o, məhkəməyədək icraat zamanı təqsirini boynuna alıb-almaması ilə bağlı deyil, məhkəmə iclasında verilmiş suallara cavab verməyə borclu deyil və suallara cavab verməkdən imtina etməsi faktı onun ziyanına şərh edilməyəcək.Ondan başqa təqsirləndirilən şəxsə izah edilir ki, o, özünü hər hansı cavabını əsaslandıra bilər, bu qanunla ona verilmiş hüquqdur.
Bu prosessual hərəkətlərdən sonra məhkəmə iclasında sədrlik edən Cpin 324.4-cü maddəsinə müvafiq olaraq, təqsirləndirilən şəxslərin hər birinə aşağıdakı suallarla müraciət edir: a) özünü təqsirli bilib-bilməməsi, əgər bilirsə, tam və ya qismən və məhz hansı əməldə bildiyini; b) ona qarşı verilmiş mülki iddianı qəbul edib-etməməsi, əgər iddia edirsə, tam və ya qismən qəbul etməsini.
Bütün bunlardan sonra məhkəmə iclasında sədrlik edənin icazəsi ilə cinayət prosesinin tərəfləri təqsirləndirilən şəxsin  CPM-in 324.4-cü maddəsində göstərilən suallara verdiyi cavabları dəqiqləşdirmək imkanı əldə edirlər. Təqsirləndirilən şəxsin özünü təqsirli bilməsi və ya bilməməsi məsələsinə dair münasibətini aydınlaşdırdıqdan sonra məhkəmə iclasında sədrlik edən cinayət prosesinin tərəflərinə məhkəmə istintaqında sübutların tədqiq edilmə qaydasını (təqsirləndirilən, zərərçəkmiş şəxslərin və şahidlərin dindirilməsinin, ekspertlərin dindirilməsinin və digər hərəkətlərin aparılmasının ardıcıllığını) izah edir. Cinayət – Prosessual Məcəllənin 325.2-ci maddəsində sübutların tədqiq edilməsi ardıcıllığı aşağıdakı prosessual qaydada təklif olunur: a) ittiham tərəfinin təqdim etdiyi sübutlar-növbə ilə dövlət ittihamçısı, xüsusi ittihamçı və ya zərər çəkmiş şəxs, onun nümayəndəsi, mülki iddiaçı və onun nümayəndəsi tərəfindən; b) müdafiə tərəfinin təqdim etdiyi sübutlar növbə ilə təqsirləndirilən şəxs, onun müdafiəçisi və ya qanuni nümayəndəsi, mülki cavabdeh və onun nümayəndəsi tərəfindən; c) məhkəmənin təşəbbüsü ilə tələb edilmiş sübutlar yuxarıda göstərilmiş ardıcıllıqla əvvəl ittiham tərəfinin, sonra isə müdafiə tərəfinin nümayəndələri tərəfindən.
Beləliklə, cinayət prosesinin tərəfləri CPM-in 325.2-ci maddəsində nəzərdə tutulmuş ardıcıllığı riayət etməklə sübutlar təqdim edirlər.Cinayət prosesinin iştirakçıları tərəfindən təqdim edilən hər bir sübutun tədqiq edilməsinin ardıcıllığı sübutları təqdim etmiş şəxs tərəfindən müəyyən edilir. Amma məhkəninin təşəbbüsü ilə tələb edilmiş sübutların hər birinin tədqiq edilməsinin ardıcıllığı cinayət prosesi tərəflərinin fikri dinləndikdən sonra məhkəmə tərəfindən müəyyən edilir.
Cinayət-prosessual qanunvericilikdə sübutların təqdiqi ilə bağlı izah edilir ki, ittiham tərəfinin təqdim etdiyi sübutların tədqiqində müdafiə tərəfi, sonra məhkəmə iştirak edir, müdafiə tərəfinin təqdim etdiyi sübutların tədqiqində isə ittiham tərəfi, sonra isə müdafiə tərəfi tədqiq edir. Yadda saxlamaq lazımdır ki, hər bir halda bu sübutların hər birinin tədqiqində məhkəmə axırıncı növbədə iştirak edir.
Çarpaz dindirmələrinin də prosessual qaydası cinayət-prosessual qanunvericilikdə dəqiq göstərilmişdir. CPM-in 325.6-cı maddəsində bu barədə izah edilir ki, çarpaz dindirmə hallarında dindirməyə çağırılan  şəxsə sualları birinci növbədə onu çağırmağa təşəbbüs göstərmiş şəxs verir.


























           2.Cinayət prosesi iştirakçılarının dindirilməsi

Təqsirləndirilən şəxsin dindirilməsi. Məhkəmə iclasında sədrlik edən dindirməni başlayarkən təqsirləndirilən şəxsə elan edilmiş ittiham  və həmin ittihamın hərtərəfli, tam və obyektiv baxılması üçün əhəmiyyətli olan digər hallar barədə ifadə verməyi təklif edir. Bu, o deməkdir ki, təqsirləndirilən şəxsin dindirilməsi bütün hallarda ona elan olunmuş ittihamın mahiyytinə dair və iş üzrə ona məlum olan hallar haqqında ifadə verməyini, yəni sərbəst nıql etməsini təklif etməklə başlanır. Təqsirləndirilən şəxs bu zaman törətdiyi əməlin nədən ibarət olduğunu izah edir, öz xeyrinə dəlillər gətirir və mülahizələrini söyləyir. Məhkəmə təqsirləndirilən şəxsin ittihama və işin ona məlum olan hallarına dair ifadə verməsinə, yəni bu halları sərbəst nəql etməsinə tam şərait yaratmalıdır. Təqsirləndirilən şəxs ifadə verməkdən imtina etdiyi hallarda sədrlik edən təqsirləndirilən şəxsə başa salmalıdır ki, məhkəmədə ifadə vermək sübutetmə vasitəsi olmaqla bərabər, həm də təqsirləndirilən şəxsi ona elan edilən ittihamdan özünü müdafiə etmək vasitələrindən biridir.Bütün bunları sədrlik edən təqsirləndirilən şəxsə elə izah etməlidir ki, təqsirləndirilən şəxs məhkəmədə ifadə vermənin onun müdafiə hüququnun həyata keçirilməsində əhəmiyyətini tam aydınlığı ilə başa düşmüş olsun.
Təqsirləndirilən şəxs sərbəst ifadə verdikdən sonra o, dövlət ittihamçısı, zərurət olduqda məhkəmə iclasında sədrlik edənin icazəsi ilə, zərər çəkmiş şəxs (xüsusi ittihamçı), mülki iddiaçı, zərurət olduqda yenə də sədrlik edənin icazəsi ilə digər təqsirləndirilən şəxslər və onların müdafiəçiləri, mülki cavabdeh və onun nümayəndəsi tərəfindən dindirlir. Təqsirləndirilən şəxs yuxarıda göstərilən şəxslər tərəfindən dindirildikdən sonra hakimlər ona suallar verirlər. Təqsirləndirilən şəxsə axrıncı sual vermək hüququna onun müdafiəçisi malikdir. İşə aid olmayan suallar sədrlik edən tərəfindən çıxarılır. 
Sədrlik edən dindirmənin kim tərəfindən başlanmasından asılı olmayaraq bu istintaq bu istintaq hərəkətində proses iştirakçılarının fəal iştirakını təmin etməyə səy göstərməlidir. Proses iştirakçıları nəinki təqsirləndirilən şəxsin bilavasitə dindirilməsi zamanı, eləcə də bütün məhkəmə istintaqı boyu istintaqın hər hansı anında təqsirləndirilən şəxsə suallar verə bilərlər. Məsələn, şahidlərin və zərər çəkmiş şəxslərin dindirilməsi, maddi sübutların araşdırılması zamanı və s.
	Bilmək lazımdır ki, öz xarakterinə görə təqsirləndirilən şəxsə suallar dəqiqləşdirici, tamamlayıcı, yadasalıcı, yoxlayıcı formasında qala bilər. Lakin qanun yönəldici sualların verilməsini qəti qadağan edir. Bununla belə, verilən suallar müəyyən məqsədə yönəlməli, dəqiq və aydın formulə edilməli, qısa və yığcam olmalıdır. Sualların məntiqi ardıcıllığı da böyük əhəmiyyət kəsb edir.
	Onu da qeyd etmək lazımdır ki, iş üzrə bir neçə təqsirləndirilən şəxs olduqda onlardan hər birinin dindirilməsi digər təqsirləndirilən şəxslərin iştirakı ilə aparılır. Qanun, başqa təqsirləndirilən şəxsin iştirakı olmadan təqsirləndirilən şəxsin dindirilməsinə müstəsna hallarda, həqiqətin müəyyən edilməsi mənafeyi tələb etdikdə, yalnız məhkəmənin qərarı ilə yol verir. Məsələn, əgər hər hansı təqsirləndirilən şəxsin məhkəmə iclasında iştirakı digər təqsirləndirilən şəxsin düzgün ifadə verməsinə mane olarsa, bu zaman həmin təqsirləndirilən şəxs məhkəmə salonundan çıxarıla bilər, belə hallarda da təqsirləndirilən şəxs məhkəmə salonuna qayıtdıqdan sonra sədrlik edən təqsirləndirilən şəxs olmadığı vaxtda verilən ifadələrin məzmununu ona bildirir və iştirakı olmadan dindirilmiş təqsirləndirilən şəxsə suallar verməsinə və öz izahatını bildirməyə imkan verir. (CPM-in 326.9-cu maddəsi)
	Cinayət-prosessual qanunvericilikdə göstərilmişdir ki, məhkəmə istintaqı gedişatında təqsirləndirilən şəxs məhkəmə iclasında sədrlik edənin icazəsi ilə istədiyi vaxt sübutlardan hər birinin tədqiqi zamanı ifadə verə bilər. Dindirilmə zamanı təqsirlədirilən şəxs yazılı qeydlərdən və sənədlərdən də istifadə edə bilər. İfadələrinə aid olan qeydlər və sənədlər təqsirləndirilən şəxs tərəfindən oxunduqda, həmin materiallar məhkəmənin tələbi ilə nəzərdən keçirilməsi və icraatın materiallarına əlavə edilməsi üçün məhkəməyə təqdim edilir. Cinayət prosesi tərəflərinin vəsatətinə əsasən təqsirləndirilən şəxsin icraat materiallarına əlavə edilən qeyd və sənədləri nəzərdən keçirilməsi üçün həmçinin onlara da təqdim edilir.
	Təqsirləndirilən şəxsin dindirilməsi zamanı cinayət prosesinin tərəfləri onlarda olan əşya və sənədləri təqdim edə bilərlər. Məhkəmə də öz təşəbbüsü ilə məhkəmə icraatının materillarına əlavə edilmiş əşya və sənədləri təqdim edə bilər. Bundan başqa, cinayət prosesinin tərəfləri həmin sənədlərin oxunması və onların icraatın materiallarına əlavə edilməsi barədə vəsatət qaldıra bilərlər. Eyni zamanda, cinayət prosesinin tərəfləri və məhkəmə təqsirləndirilən şəxsə təqdimedilmiş əşya və sənədlərlə bağlı suallar verirlər. Bununla bağlı qeyd etmək lazımdır ki, məhkəmə iclasının protokolunda təqsirləndirilən şəxsin dindirilməsi zamanı məhz hansı əşyaların, sənədlərin və kim tərəfindən təqdim edildiyi göstərilməlidir. 
	Məhkəmə baxışının bilavasitəlik və şifahilik prinsiplərinə əsasən cinayət – prosessual qanunvericiliyi təqsirləndirilən şəxsin ibtidai istintaqda və ya təhqiqatda verdiyi ifadənin məhkəmə iclasında elan edilməsini müəyyən qədər məhdudlaşdırır. CPM-in 327-ci maddəsinə əsasən təqsirləndirlən şəxsin əvvəl verdiyi ifadəsi yalnız 3 halda elan edilə bilər. Adı çəkilən maddədə göstərilmişdir ki, təqsirləndirilən şəxsin məhkəməyədək icraat zamanı, davam edən məhkəmə baxışı zamanı əvvəllər keçirilmiş məhkəmə iclasında və ya cari məhkəmə iclasında verdiyi ifadələr və həmin ifadələrin audio yazısı, video və ya kino çəkilişi yalnız aşağıdakı hallarda elan edilə və ya göstərilə bilər: 1) təqsirləndirilən şəxs məhəkəməyədək icraat zamanı elan edilmiş ittihamın mahiyyəti üzrə ifadə verməkdən imtina etdikdə; 2) məhkəmə baxışı təqsirləndirilən şəxsin iştirakı olmadan aparıldıqda; 3) təqsirləndirilən şəxsin əvvəllər vermiş olduğu cari məhkəmə baxışında verdiyi ifadələr arasında əhəmiyyətli ziddiyyətlər olduqda. Belə olan halda, qanunun tələbinə görə təqsirləndirilən şəxsin ifadələrinin elan edilməsi yalnız onun sərbəst ifadə verməsindən və verilmiş suallara cavab verməsindən sonra mümkündür.
	Məhkəmə istintaqında təqsirləndirilən şəxsin ifadəsi proses iştirakçılarından hər hansı birinin vəsatəti üzrə, yaxud məhkəmənin öz təşəbbüsü ilə elan edilə bilər. Məhkəmədə təqsirləndirilən şəxsin ifadəsi ibtidai istintaqda və ya təhqiqatda tərtib edilmiş dindirmə protokolunun müvafiq hissəsinin oxunması ilə elan edilir. Bununla yanaşı dindirmənin səs yazısı da dinlənilə bilər. Amma CPM-in 327.2-ci maddəsinin tələbinə görə, təqsirləndirilən şəxsin dindirilməsi protokoluna və ya məhkəmə iclasının protokoluna daxil edilmiş ifadələrinin elan edilməsindən əvvəl, onun əvvəllər verdiyi ifadələrin audio yazısının səsləndirilməsinə, video və ya kino çəkilişinin göstərilməsinə yol verilmir. 
	Təqsirləndirilən şəxsin təhqiqat və ya ibtidai istintaq aparılarkən verdiyi ifadələrlə məhkəmədə verdiyi ifadələr arasında mühim ziddiyyətlərin mövcud olması müəyyən edilərsə, məhəkəmə bu ziddiyylətlərin səbəbini aydınlaşdırmalıdır. Məhkəmə təqsirləndirilən şəxsin ibtidai istintaq zamanı verdiyi ifadələri yalnız təqsirləndirilən şəxs məhkəmə istintaqında tam dindirildikdən sonra, yəni sərbəst ifadə verdikdən və onu proses iştirakçıları dindirdikdən sonra, yəni sərbəst ifadə verdikdən və onu proses iştirakçıları dindirdikdən sonra elan edə bilər. 
	Şahidin dindirilməsi. Cinayət-prosessual qanunvericilikdə şahidin cinayət işinin həllində oynadığı əvəzolunmaz rolu nəzərə alınaraq, onun məhkəmə iclasında dindirlməsinin prosessual qaydasına xüsusi diqqət verilmişdir. CPM-in 328 və 329-cu maddələri şahidin dindirilməsi və onun ifadələrinin elan edilməsinin prosessual qaydalarını hərtərəfli və geniş şəkildə izah edir.
	Qanunda göstərilmişdir ki, məhəkəmə iclasında şahidlər ayrı-ayrılıqda və dindrilməmiş şahidlərin iştirakı olmadan dindirilirlər. Lakin sədrlik edən şahidləri bilavasitə dindirmədən qabaq məhəkəməyə gələn şahidlərin hansı ardıcıllıqla dindirilməsini müəyyən etməlidir. Bu isə şahid qismində dəvət olunan şəxslərin şəxsiyyətindən və onlar tərəfindən verilə biləcək məlumatların məzmunundan asılı olaraq məhəkəm tərəfindən müəyyən edilir.
	Şahidin dindirilməsindən əvvəl məhkəmə iclasında sədrlik edən onun  şəxsiyyətini müəyyən edəndən sonra ona aşağıdakı hüquq və vəzifələrini izah edir: a) özünün və ya yaxın qohumunun əleyhinə ifadə verməkdən imtina etmək hüququnu; b) məhəkəmədə baxılan ittihamla əlaqədar ona məlum olan bütün halları düzgün danışmağın məhkəmədə ifadə verən şahidin vəzifəsi olduğunu; c)  ifadə verməkdən imtina etməyə və ya bilə-bilə yalan ifadə verməyə görə məsuliyyətini.
	Şahid ona məhkəmə tərəfindən CPM-in 328.2-ci maddəsində nəzərdə tutulmuş və yuxarıda sadalanmış tələblərə müvafiq olaraq edilmiş izahları yazılı surətdə təsdiq edir. Şahidin bu iltizamı məhkəmə iclasının protokoluna əlavə edilir.	Onu da qeyd ki, yeni cinayət-prosessual qanunvericiliyə əsasən şahid ifadə verməmişdən əvvəl məhkəmə iclası katibinin sözlərini onun ardınca təkrar edərək aşağıdakı məzmunda and içir: “həqiqəti və məhkəmədə baxılan cinayət tətbiqi ilə bağlı mənə məlum olan bütün halları məhkəməyə söyləyəcəyimə and içirəm”. And içmə barədə məhkəmə iclasının protokolunda qeydiyyat aparılır. 16 (on altı ) yaşına çatmamış şahid bunun əvəzinə yalnız həqiqəti danışacağına və heç nəyi gizlətməyəcəyinə şifahi vəd verir və bua barədə məhkəmənin iclas protokolunda müvafiq qeydiyyat aparılır.
	Bundan sonra məhkəmə iclasında sədrik edən şahidin təqsirləndirilən, zərər çəkmiş şəxsə, mülki iddiaçıya, mülki cavabdehə və icraatda iştirak edən digər şəxslərə münasibətini aydınlaşdırır və baxılan ittihamla əlaqədar məlum olanlar barədə ifadə verməyi təklif edir. Bu zamanda məhkəmə heç kəsə şahidin sərbəst ifadəsini kəsməyə imkan verməməlidir.
	Şahid məhkəmə baxışı iştirakçılarından birinin vəsatəti ilə məhkəmə iclasına çağrıldığı hallarda, qanunvericilik şahidə birinci olaraq, vəsatəti ilə şahidin çağrıldığı hallarda, qanunvericilik şahidə birinci olaraq, vəsatəti ilə şahidin çağrıldığı şəxsin sual verməsini müəyyən edir (CPM-in 328.6-cı mad.) Məsələn, əgər şahid dövlət ittihamçısının vəsatəti ilə məhkəmə iclasına dəvət olunubsa, ona birinci olaraq dövlət ittihamçısı, ondan sonra isə prosesin digər iştirakçıları sual verir. Məhkəmənin təşəbbüsü ilə çağrılmış şahidi əvvəl ittiham tərəfi, sonra müdafiə tərəfi, daha sonra isə məhkəmə dindirir.
	Şahidi dindirmə, bir qayda olaraq, şifahi aparılır. Şahid tərəfindən qabaqcadan yazdəğı ifadənin oxunmasına yol verilmir. Amma müstəsna hallarda şahid yazılı qeydlərdən və sənədlərdən istifadə edə bilər. Aydın məsələdir ki, şahidlər ifadə verərkən bu ifadələr yadda çətin qalan hər hansı rəqəm məlumatına və başqa məlumata aid olduğu hallarda özlərində yazılı qeyd saxlaya bilərlər. Ancaq ifadə verdikdən sonra bu qeydlər məhkəməyə təqdim edilməlidir.
	Hər bir şahid başqa şahidlərin iştirakı olmadan yenidən dindirilə bilər. Dindirilmiş şahidlər məhkəmənin iclas salonunda qalırlar və məhkəmə baxışı iştirakçılarının fikri və dövlət ittihamçısının rəyi dinlədildikdən sonra məhkəmənin qərarına əsasən məhkəmə istintaqı qurtarmazdan qabaq məhkəmə salonundan çıxıb gedə bilərlər.
	Məhkəmə istintaqında şahidi dindirərkən, bəzən dindirmənin çarpaz dindirmə formasında aparılması  zərurəti də yarana bilər. Çarpaz dindirmədə bir qayda olaraq, şahid eyni vaxtda həm ittiham və həm də müdafiə mövqeyindən ittihamçı və müdafiəçi tərəfindən dindirilir. Belə prosessual formada aparılmış dindirmə zamanı alınmış şahid ifadəsində məlumatlar daha mükəmməl və hərtərəfli araşdırılır.
	Məhkəmə istintaqında dindirilmiş şahid ifadələri arasında olan zidiyyətləri araşdırmaq və aradan qaldırmaq məqsədi ilə üzləşmə də aparıla bilər.
	Cinayət-prosessual qanunvericiliyi yetkinlik yaşına çatmamış şahidlərin dindirilməsinə xüsusi diqqətlə yanaşmışdır. CPM-in 328-ci maddəsində bununla əlaqədar qeyd edilmişdir ki, cinayət tətbiqi ilə bağlı olan bütün halların hərtərəfli, tam və obyektiv tədqiq edilməsi üçün zərurət olduqda cinayət prosesi tərəflərindən  birinin vəsatəti üzrə və ya məhkəmənin təşəbbüsü ilə yalnız onun əsaslandırılmış qərarı əsasında 16 (on altı ) yaşına çatmamış şahidin məhkəmə iclasında təqsirləndirilən şəxsin iştirakı olmadan dindirilməsinə yol verilir. Bütün hallarda 16 (on altı ) yaşına çatmamış şahidin ifadələri təqsirləndirilən şəxsə elan edilir və ona öz müdafiəçisi vasitəsilə həmin şahidə suallar vermək imkanı yaradılır. Məhkəmə iclası zalına qayıtdıqdan sonra təqsirləndirilən şəxs yetkinlik yaşına çatmamış şahidin verdiyi mçəlumatlarla əlaqədar öz ifadələrini verə bilər.
	Qanunda, həmçinin göstərilmişdir ki, cinayət prosesi tərəflərinin vəsatəti əsasında və ya öz təşəbbüsü ilə on altı yaşına çatmamış şahidin məhkəmənin iclas zalında qalmasının məhkəmə tərəfindən zəruri hesab edildiyi hallar istisna olmaqla, o, dindirildikdən sonra məhkəmənin iclas zalını tərk etməlidir.
	Məhkəmə iclasında şahid ifadələrinin də elan edilməsinə zərurət yarana bilər. Belə olan halda, CPM-in 329-cu maddəsinə müvafiq olaraq, şahid tərəfindən məhkəməyədək icraat, dsavam edən məhkəmə baxışı zamanı əvvəllər keçirlmiş məhkəmə iclasında və ya cari məhkəmə iclasında verilmiş ifadələrin şahidin məhkəmə iclasında iştiirakı olmadan elan edilməsinə, habelə həmin ifadələrin audio yazısının səsləndirilməsinə vudeo və ya kino çəkilişinin göstərilməsinə yalnız şahidin məhkəmə baxışına gəlməsini istisna edən səbəblərə görə, həmçinin CPM-in 327.1-ci maddəsinə nəzərdə tutulmuş digər hallarda yol verilir. Bununla əlaqədar qanun ciddi şəkildə xəbərdarlıq edir ki, şahid ifadələrinin audio yazısının səsləndirilməsinə, video və ya kino çəkilişinin göstərilməsinə yalnız onun dindirilməsi protokolu və ya şahidin ifadələri yazılan hissədə məhkəmə iclasının protokolu elan edildikdən sonra yol verilir. (CPM-in 329.2-ci mad ).
	Zərər çəkmiş şəxsin dindirilməsi. Məhkəmə istintaqında şahidlərin dindirilməsi üçün müəyyən edilmiş qaydalar eynilə zərər çəkmiş şəxsin dindirilməsinə də tətbiq edilir. CPM-in 330-cu maddəsinin müəyyən etdiyi kimi, məhkəmə iclasında zərər çəkmiş şəxs şagirdlərin dindirilməsindən və digər sübutların tədqiq edilməsindən əvvəl dindirilir.Yalnız təqsirləndirilən şəxsin dindirilməsi istisna təşkil edə bilər.
	Zərər çəkmiş şəxsin cinayət işində mülki iddiaçı və ya ittihamçı kimi çıxış etməsi onun dindirilməsinə mane ola bilməz. İttiham müdafiə edən zərər çəkmiş şəxsi əvvəl ittiham tərəfi, sonra müdafiə tərəfi və daha sonra məhkəmə dindirir.
	Əgər işdə bir neçə zərər çəkmiş şəxs iştirak edirsə, onların hər biri digər zərər çəkmiş şəxslərin iştirakı ilə dindirilir. Zərər çəkmiş şəxslərin dindirilməsinin ardıcıllığı məhkəmə tərəfindən müəyyən edilir.
	Cinayət prosesinin tərəfləri etiraz etmədiyi halda məhkəmə zərər çəkmiş şəxsin vəsatəti əsasında ona dindirildikdən sonra məhkəmənin iclas zalını tərk etməyəicazə verə bilər.



           3.Məhkəmə ekspertizası və sübutlara baxışın həyata  
keçirilməsi

	Məhkəmə baxışında ekspertizanın aparılması. Məhkəmə baxışında ekspertiza CPM-in 331 və 332-ci maddələrində göstərilən qaydalara riayət etməklə məhkəmənin ekspertizanın təyin edilməsi haqqında qərarına əsasən aparılır. Lakin məhkəməyədək icraat zamanı ekspertizanın keçirildiyi halda, məhkəmə istintaqının gedişində ekspertin məhəkəməyədək icraat mərhələsində verdiyi rəy tədqiq edilir. İbtidai istintaq zamanı ekspert kimi rəy vermiş şəxs, bir qayda olaraq, məhkəmə iclasına da dəvət edilir. Məhkəməyədək icraat zamanı rəy vermiş ekspert məhkəmə baxışında və ekspertizanın predmetinə aid olan sübutların tədqiq edilməsində iştirak edə bilər. Bundan başqa, ekspert təqsirləndirilən, zərər çəkmiş şəxsin, şahidlərin dindirilməsində, maddi sübutların müayinəsində və digər istintaq hərəkətlərinin aparılmasında da iştirak edə bilər. 
	Ekspertin rəyi tədqiq edildikdən sonra məhəkəm cinayət prosesi tərəflərindən hər birinin fikrini dinləməklə cinayət prosesi tərəflərinin vəsatəti əsasında və ya öz təşəbüssü ilə təkrar və ya əlavə ekspertiza təyin edə bilər. Ümumiyyətlə, məhkəmə ibtidai istintaqda ekspertizanın aparılıb-aparılmamasından asılı olmayaraq, buna zərurət yarandıqda, öz təşəbbüsü ilə, habelə proses iştirakçılarından hər hansı birinin vəsatəti ilə ekspertiza təyin edə bilər. 
	Qanunda birbaşa göstərilmişdir ki, cinayət işi üzrə ibtidai araşdırma zamanı ekspertiza təyin edilmədikdə cinayət prosesinin tərəfləri məhkəmə baxışında ekspertizanın təyin edilməsi haqqında vəsatət qaldıra bilərlər (CPM-in 331.4-cü mad.)
	Məhkəmə ekspertiza aparılması qərarına gəldikdən sonra, ekspertizanın ibtidai istintaqda aparılmasından asılı olmayaraq sədrlik edən dəvət olunan ekspertə onun məhkəmə baxışında malik olduğu hüquqları və vəzifələrini izah etməli və rəy verməkdən imtina etmə və ya boyun qaçırma və bilə-bilə yalan rəy vermə üstündə məsuliyyət daşıyacağı barədə xəbərdarlıq edib, ondan iltizam almalıdır. Bundan sonra məhkəmə iclasında sədrlik edən ekpertə cinayət işinin ekspertiza predmetinə aid olan bütün materialları ilə tanış olmaq və rəy vemək üçün zəruri olan yeni materialların tələb olunması haqqında məhkəmə qarşısında vəsatət vermək, məhkəmə istintaqı zamanı aparılan məhkəmə hərəkətlərində məhkəmənin icazəsi ilə iştirak etmək, təqsirləndirilən şəxsə və şahidlərə eksperizanın predmetinə aid suallar vermək hüququnu başa salmalıdır. Məhkəmə iclasında sədrlik edən rəy vermək üçün əhəmiyyəti olan bütün hallar üzrə proses iştirakçılarının fikrini dinləyib və bu halları aydınlaşdırdıqdan sonra onlara təklif edir ki, ekspertə suallarını yazılı şəkildə təqdim etsinlər. Məhkəmə cinayət prosesinin tərəflərinə aid olan şəxslərdən hər hansı birinin vəsatəti üzrə tərəflərə öz mqlahizə və suallarını bildirmək üçün imkan yaradılması məqsədilə məhkəmə iclasında tənəfüss elan edir.Cinayət prosesinin tərəfləri ekspert tədqiqatının obyekti kimi əşya və sənədləri təqdim edə bilərlər. Ekspert tərəfindən həll edilməli olan məsələləri sədrlik edən elan edir vəbunlar haqqında məhkəmə baxışı iştirakçılarının fikri və dövlət ittihamçısının rəyi dinlənilir. Əgər ekspert onun qarşısına qoyulan sualların hər hansı birinin düzgün formulə edilməməsini, yaxud onun səlahiyyətinə aid olmamasını müəyyən edərsə, o, bu haqda məhkəməyə xəbər verməyə haqlıdır. Məhkəmə bu suallara baxır, işə və ya ekspertin səlahiyyətinə aid olmayanlarını çıxarır, habelə məhkəmə ğz təşəbbüsü ilə ekspert qarşısında qoyulan sualları formulə edir.
	Ekspertiza xarakterindən və həcmindən asılı olaraq məhkəmənin binasında, yaxud ekpert müəssisəsində aparıla bilər. Ekspertizanın harada aparılmasından asılı olmayaraq, məhkəmə bütün hallarda ekspert tədqiqatı, habelə ekspert rəyinin tərtib edilməsi üçün tələb olunan şəraiti yaratmalıdır. Tədqiqat üçün zəruri olan halda məhkəmə cinayət prosesi tərəflərinin fikrini dinlədikdən sonra məhkəmə iclasını təxirə salır. Əgər ekspertizanın predmetinə aid olmayan, lakin iş üçün əhəmiyyət kəsb edən müəyyən hallar araşdırılmamışsa, məhkəmə istintaqı davam etdirilməlidir. Ekspertiza aparıldıqdan sonra məhkəmə iclasının təxirə salınıb-salınmamasından asılı olaraq məhkəmə istintaqı davam edir, yaxud yenidən başlanır.
	Ekspert ona verilən suallar ətrafında rəyini yazılı şəkildə məhkəməyə təqdim edir. Ekspertin həm də işin onun səlahiyyətinə aid olan halları üzrə qarşısında qoyulmayan suallar barəsində nəticələrini də öz rəyinə daxil etməyə ixtiyarı vardır. Ekspert tərəfindən tərtib olunmuş rəyinə daxil etməyə ixtiyarı vardır. Ekspert tərəfindən tərtib olunmuş rəy məhkəmə iclasında elan edildikdən sonra, məhkəmə və məhkəmə baxışının iştirakçıları vermiş olduğu rəyi izah etməsi üçün ekspertə suallar verə bilərlər. CPM-in 332-ci maddəsinə müvafiq olaraq, məhkəmə iclasına çağrılmış ekspert aşağıdakı ardıcıllıqla dindirilir; a) vəsatəti əsasında ekspertizanın aparıldığı şəxs və həmin tərəfə aid olan digər şəxslər; b) əks tərəfə aid olan şəxslər; c) məhkəmə. Qanunda, eyni zamanda, qeyd olunmuşdur ki, ekspertiza cinayət prosesi tərəflərinin vəsatəti əsasında və ya məhkəmənin təşəbbüsü ilə aparıldıqda, eksperti növbə ilə ittiham tərəfi, müdafiə tərəfi və məhkəmə dindirir. (CPM-in 332.2-ci mad).
	İş üzrə ükspertiza bir neçə ükspert tərəfindən aparılmışsa və bunlar arasında əgər fikir ayrılığı yoxdursa, ekspertlərin hamısı deyil, məhkəmənin mülahizəsindən asılı olaraq, yalnız biri dindilir. Ekspertlər arasında fikir ayrılığı olduğu hallarda isə hər bir ekspertə vermiş olduğu rəyi izah etməsi üçün suallar verə bilər. Məhkəmə iclasında ekspertlə verilən şifahi suallar və bu suallara ekspertin verdiyi cavablar məhkəmənin iclas protokolunda qeyd edilir.
	Əgər məhkəmə iclasında ekspertin rəyinin natamam və ya kifayət qədər aydın olmaması müəyyən edilərsə və bubu məhkəmədə eksperti dindirmək yolu ilə aradan qaldırmaq mümkün olmazsa, bu zaman məhkəmə öz təşəbbüsü ilə, yaxud proses iştirakçılarının vəsatəti ilə əlavə ekspertiza təyin etməlidir. Məhkəmə əlavə ekspertizanın aparılmasını həmin rkspertə və ya başqa ekspertə tapşıra bilər. Ekspertin qarşısında qoyulan sualların xarakterindən və tədqiq olunan materialların həcmindən asılı olaraq, əlavə ekspertiza məhkəmə iclasınin özündə aparıla bilər. Əlavə ekspertiza məhkəmə iclası salonundan kənarda aparıldığı hallarda məhkəmə və prosesin iştirakçıları ekspertiza icraatında iştirak edə bilərlər.
	CPM-in 127 və 331.3-cü maddələrinə müvafiq olaraq, ekspert rəyi kifayət qədər əsaslandırılmadıqda, yaxud doğruluğuna şübhə oyandıqda, məhkəmə bunu başqa ekspertə tapşırmaqla təkrar ekspertiza təyin edə bilər. Əgər məhkəmədə ekspertin gəldiyi nəticələrlə işin faktiki halları uyğun gəlməsi və ya məhkəmə baxışında müəyyən edilən yeni məlumatlar ekspertin gəldiyi nəticələrə təsir edərsə, yaxud da ekspertizanın təyini və aparılması zamanı cinayət-prosessual qanunu əhəmiyyətli dərəcədə pozularsa, məhkəmə təkrar ekspertiza təyin etməyə borcludur. Məhkəmə baxışında istər təkrar və istərsə də əlavə ekspertiza cinayət-prosessual qanunvericiliyin müvafiq müddəalarında müəyyən edilmiş prosessual forma və qaydalarla aparılmalıdır.
	Maddi sübutlara baxış keçirilməsi. Cinayət-prosessual qanunvericilikdə göstərilmişdir ki, məhkəmədə olan maddi sübutlara, məhkəmə iclasında cinayət prosesi tərəflərinin təqdim etdiyi və məhkəmənin maddi sübut kimi qəbul etdiyi əşyalara növbə ilə ittiham, müdafiə tərəfləri və məhkəmə tərəfindən baxışa keçirilir. Maddi sübut kimi qəbul edilmiş əşyanı cinayət prosesinin tərəflərindən biri qəbul etdikdə, həmin tərəf onu birinci baxışdan keçirir. Baxış keçirilən zaman maddi sübutlar məhkəmə iclasında sədrlik edən tərəfindən şahidə, ekspertə və mütəxəssisə təqdim edilə bilər. Elan edilmiş ittihamın məhkəmədə hər tərəfli, tam və  obyektiv təqdim edilməsi üçün həmin şəxslər məhkəmənin diqqətini maddi sübuta baxış keçirilərkən aşkar edilmiş, əhəmiyyətli olan bütün hallara yönəltməlidir.
	Qanun maddi sübutlara baxış məhkəmə istintaqının hər hansı vaxtı ilə məhdudlaşdırmır. Belə ki, həmin sübutlara baxış həm məhkəmənin təşəbbüsü, həm də proses iştirakçılarının vəsatəti ilə məhkəmə istintaqının istənilən vaxtında aparıla bilər. Sübutlara məhkəmə istintaqının hər hansı anında baxış keçirilməsini təmin etmək məqsədi ilə onlar, bir qayda olaraq, məhkəmə iclas salonunda saxlanılır. Amma onu qeyd edək ki, bir sıra hallarda, obyektiv səbəblər üzündən maddi sübutları məhkəmə iclası salonuna gətirmək qeyri-mümkün olur (məs; maddi sübutun həcmi həddindən artıq böyük olduqda, çıx köhnəlmiş, daşınmamasının mümkün olmaması və s.) Belə hallarda məhkəmənin bütün tərkibi, məhkəmə iclas katibi və proses iştirakçıları maddi sübut olan yerə gedir. Eyni zamanda, məhkəmə maddi sübut olan yerə gedənə qədər məhkəmə iclasında maddi sübutlara baxış keçirilməsinə şahidlərdən və ekspertlərdən kimlərin dəvət olunması məsələsini aydınlaşdırmalı və həll etməlidir.
	Onu da qeyd edək ki, müstəsna hallarda (əgər maddi sübutu qoruyub saxlamaq mümkün olmayıbsa) ibtidai istintaqda tərtib olunan maddi sübutun müayinə protokolu məhkəmədə elan edilə bilər. Lakin məhkəmədə bilavasitə maddi sübuta baxış keçirməyib ibtidai istintaqda tərtib olunmuş baxış protokolunu elan etməklə kifayətlənmək düzgün olmazdı, çünki bu hərəkət bilavasitəlik prinsipinin pozulmasına səbəb olardı.Maddi sübutlara baxış keçirilməsi ilə əlaqədar edilən bütün hərəkətlər və bunların nəticələri məhkəmə iclası protokolunda qeyd edilir.
	Sənədlərin elan edilməsi. Məhkəməyədək icraatın materiallarına əlavə edilmiş, cinayət prosesi tərəflərinin məhkəməyə təqdim etdikləri və ya məhkəmənin təşəbbüsü ilə tələb edilmiş sənədlərdə elan edilmiş ittihamın məhkəmə baxışı zamanı, hərtərəfli, tam və obyektiv tədqiq edilməsi üçün əhəmiyyətli olan hallar əks və ya təsdiq edildikdə, həmin sənədlər məhkəmə iclasında elan edilir. Bu, o deməkdir ki, cinayət işinin həlli üçün əhəmiyyətli olan hər hansı halı şərh, yaxud təsdiq edən sənədlər də istər məhkəmənin təşəbbüsü ilə, istərsə də proses iştirakçılarının vəsatəti ilə məhkəmə istintaqının hər hansı anında bütünlüklə və ya qismən elan edilə  bilər. Əgər sənəd həcm etibarı ilə böyükdürsə və onun tam deyil, yalnız bir hissəsinin iş üçün əhəmiyyəti vardırsa, bu zaman sənədin iş üçün əhəmiyyət kəsb edən hissəsinin elan edilməsi vacibdir.
	Məhkəmə iclasında proses iştirakçıları tərəfindən təqdim olunan sənədlər məhkəmənin qərarı ilə işə əlavə edilə  bilər. Lakin məhkəmə bunun üçün təqdim olunan sənədlə proses iştirakçılarını tanış etməli və həmin sənədin işə əlavə edilməsi barədə onların fikrini dinləməlidir. Məhkəmə istintaqında bəzən hər hansı istintaq hərəkəti protokolunun da elan edilməsi zərurəti yarana bilər. Bu kimi hallarda da istintaq hərəkəti protokolu məhkəmə iclasında elan edilməli və proses iştirakçılarına bu barədə öz qeydlərini etməyə imkan yaradılmalıdır.
	Yerin və binanın baxışı.Cinayət prosessual qanunvericilikdə göstərilmişdir ki, məhkəmə cinayət prosesi tərəflərinin fikrini dinlədikdən sonra iki halda məhkəmə baxışı zamanı yerin və ya binanın baxışını apara bilər; a) məhkəməyədək icraat zamanı yerin və ya binanın baxış protokolunun elan edilməsi ilə  kifayətlənməyi qeyri-mümkün hesab etdikdə; b) yerin və ya binanın baxışı əvvəllər aparılmadıqda (CPM-in 335-ci mad.) Qanunda yerin və ya binanın baxışını aparmaq qaydası da dəqiq göstərilmişdir. CPM-in 335-ci maddəsinə müvafiq olaraq, yerin və binanın baxışı növbə ilə ittiham tərəfi, müdafiə və məhkəmə tərəfindən aparılır.
	Yerin və binanın baxışı həm məhkəmənin təşəbbüsü, həm də proses iştirakçılarının vəsasəti əsasında aparıla bilər. Məhkəmə yerin və ya binanın baxışını keçirməyi zəruri hesab etdiyi hallarda dövlət ittihamçısının, təqsirləndirilən şəxsin, müdafiəçinin, mülkü iddiaçının, mülkü cavabdehin və onların nümayəndələrinin iştirakı ilə, həmçinin işin halları tələb edilərsə, şahidlərin ekspertin və mütəxəssisin iştirakı ilə baxışı aparır (CPM-in 335.3-cü mad.). Bütün hallarda məhkəmə yerin və binanın baxışının aparılması haqqında qərar çıxarır.
	Baxışın keçirildiyi yerə gəldikdən sonra sədrlik edən məhkəmə iclasının davam etdirildiyini elan edir və məhkəmə yerin və binanın baxışına başlıyır. Baxışın aparılması prosesində baxışın aparılması ilə əlaqədar olaraq məhkəmə proses iştirakçıları təqsirləndirilən şəxsə, ekspertə və mütəxəssisə suallar verə bilərlər. Yerin və ya binanın baxışının aparılması qaydası, onun nəticələri , habelə məhkəmə proses  iştirakçıları tərəfindən edilən bütün hərəkətlər məhkəmə iclası protokolunda qeyd edilir.
	CPM-in 335.4-cü maddəsində göstərilmişdir ki, cinayət tərkibi ilə bağlı olan halları nəzərə almaqla və cinayət prosesi tərəflərinin razılığı ilə məhkəmə yerin və binanın baxışının aparılmasını baxılmalı olan obyektlərin yerləşdiyi yer üzrə birinci instansiya məhkəməsinə tapşırmaq hüququna malikdir. Belə halda baxış hal şahidlərinin iştirakı ilə aparılır və tərtib edilmiş protokol isə məhkəmə iclasında elan edilir.
	Tanınma üçün təqdim etmə, istintaq eksperimentinin aparılması, tədqiqat üçün nümunələrin götürülməsi. Qanunda qeyd edilmişdir ki, məhkəmə   baxışı zamanı tanınma üçün təqdim etmə, istintaq eksperimenti, tədqiqat üçün nümunələrin götürülməsi cinayət prosesi tərəflərinin iştirakı ilə Cinayət-Prosessual Məcəllədə müvafiq istintaq hərəkətlərinin məhkəməyədək icraatı üçün nəzərdə tutulmuş qaydalara riayət etməklə həyata keçirilir. Cinayət-prosessual qanunvericiliyin müddəaları ilə nəzərdə tutulmuş hallarda tanınma üçün təqdim etmə, istintaq eksperimentinin aparılması, tədqiqat üçün nümunələrin götürülməsi qapalı məhkəmə iclasında aparıla bilər.
	Məhkəmə baxışı qaydalarına riayət etməklə tanınma üçün təqdim etməni, istintaq eksperimentinin aparılmasını, tədqiqat üçün nümunələrin götürülməsini həyata keçirmək mümkün olmadıqda, məhkəmə cinayət prosesi tərəflərinin razılığı ilə göstərilən hərəkətlərin müəyyən müddətdə həyata keçirməsini məhkəməyədək icaat zamanı ibtidai araşdırmaya prosessual rəhbərliyi həyata keçirən prokurora tapşıra bilər. Zəruri hallarda göstərilən hərəkətlərin həyata keçirlməsi müddətində məhkəmə baxışında tənəffüs elan edilə  bilər. 
	Onu da nəzərdə saxlamaq lazımdır ki, tərtib edilən tanınma üçün təqdim etmə protokolu, ekspert tədqiqatı üçün nümunələrin götürülməsi protokolu qanunun tələbinə görə məhkəmə iclasında elan edilməlidir (CPM 336.4-cü mad)
Sübutların tədqiqatının məhdudlaşdırılması. Qanunda izah olunur ki, dövlət ittihamçısı ittihamın təsdiqi üçün tədqiq edilmiş sübutların kifayət olmasını hesab etdikdə məhkəmə istintaqın ittiham tərəfindən təqdim olunmuş sübutların tədqiqinin baxılmış sübutlarla məhdudlaşdırılması barədə vəsatətə qaldıra bilər. Məhkəmə cinayət prosesi tərəflərinin hər birini dinləyərək aşağıdakı qərarlardan birini qəbul edə bilər; a) həmin vəsatəti təmin etmək; b) tədqiq edilməmiş sübutların irəli sürülmüş ittihamın məhkəmədə hərtərəfli, tam və obyektiv araşdırılması üçün mühüm əhəmiyyətə malik olduğunu hesab etdikdə, vəsatəti rədd etmək.
	Çox maraqlıdır ki, bu məsələ ilə bağlı məhkəmə müdafiə  tərəfinin vəsatəti barədə ancaq yeganə bir qərar qəbul edə  bilər. CPM-in 337.2-ci maddəsinə əsasən, müdafiə tərəfi cinayət işini başlamış şəxs tərəfindən cinayət işinin materiallarına əlavə edilmiş və ya təqsirləndirilən şəxs, onun müdafiəçisinin, qanuni nümayəndəsinin, habelə mülkü cavabdehin və ya onun nümayəndəsinin vəsatəti əsasında məhkəməyə təqdim edilmiş, lakin məhkəmədə hələki baxılmamış sübutların tədqiq edilməsindən imtina etmək hüququna malikdir. 




























                                          NƏTİCƏ

	Məhkəmə baxışına təqdim edilmiş bütun sübutlar məhkəmə iclasında tədqiq edildikdən sonra məhkəmə iclasında sədrlik edən, cinayət-prosessual qanunvericiliyinin tələbinə görə, cinayət prosesinin tərəfləri barəsində aşağıdakı hərəkətləri yerinə yetirilməlidir; 1) məhkəmənin məhkəmə çıxışlarına keçmək üçün hazır olduğunu onlara bildirməlidir; 2) onlara məhkəmə hökm çıxardıqda yalnız məhkəmə istintaqı zamanı baxılmış sübutlara istinad edəcəyi barədə xəbərdarlıq etməlidir; 3) onların məhkəmə istintaqının tamamlanması hansı sübutların baxılması və həmin sübutların işin məhz hansı hallarının müəyyən edilməsi üçün zəruriliyi barədə vəsatətlərinin olub-olmamasını aydınlaşdırılmalıdır. Məhkəmə istintaqının tamamlanması barədə vəsatəti həll etdiyi zaman məhkəmə cinayət təqibi ilə bağlı mühüm əhəmiyyətə malik olan halların hərtərəfli, tam obyektiv araşdırılması tələbini rəhbər tutur.
CPM-in 338.3-cü maddəsinə müvafiq olaraq, məhkəmə istintaqının tamamlanması barədə vəsatət məhkəmənin əsaslandırılmış qərarı ilə təmin edildikdə, məhkəmə iclasında sədrlik edən məhkəmə istintaqının qurtardığını elan edir.
 Məhkəmə istintaqı qurtardıqdan sonra, əgər məhkəmə çıxışlarında və təqsirləndirilən şəxsin son sözündə, yaxud yekun məhkəmə cinayət işi üçün mühüm əhəmiyyəti olan hər hansı halın əlavə olaraq aydınlaşdırılmasının zəruri olduğunu müəyyən edərsə, məhkəmə istintaqının təzələnməsi haqqında qərar çıxarılmalıdır. Təzələnmiş məhkəmə istintaqı qurtardıqdan sonra sədrlik edən yenidən məhkəmə çıxışlarını açır və təqsirləndirilən şəxsin son sözünü dinləyir.

